
Općinski sud u Zenici, stečajni sudija Amela Sinanović, u stečajnom postupku nad TIMBER 

d.o.o. za usluge i građevinarstvo Matuzići, Doboj Jug, ul. Bosanska br. 8, Matuzići, Doboj Jug, 

po prijedlogu predlagaelja TIMBER d.o.o. za usluge i građevinarstvo Matuzići, Doboj Jug, ul. 

Bosanska br. 8, Matuzići, Doboj Jug koga zastupa punomoćnik Alemdar Brkić, advokat iz 

Tešnja, na ročištu održanom dana 14.09.2026.godine, donio je sljedeće: 

 

 

R J E Š E N J E 

 

Pozivaju se povjerioci i zainteresirane osobe da u roku od 30 dana od dana objavljivanja poziva 

predlože otvaranje stečajnog postupka i uplate predujam za obezbjeđenje troškova stečajnog 

postupka u iznosu od 5.000,00 KM na depozitni račun suda, broj: 134-010-0000044837 otvoren 

kod ASA Banke d.d. Sarajevo. 

 

Ako povjerioci i zainteresirane osobe ne predujme iznos naveden u stavu jedan ovog rješenja u 

određenom roku u ovom rješenju, upozoravaju se da će po prijedlogu privremenog stečajnog 

upravnika sud otvoriti stečajni postupak i odmah zaključiti postupak nad TIMBER d.o.o. za 

usuge i građevinarstvo Matuzići, Doboj Jug, matični registarski broj subjekta upisa 43-01-0763-

11, JIB 4201667110009, te naložiti brisanje ovog društva. 

 

Ako zainteresirana osoba predloži otvaranje stečajnog postupka i uplati predujam u navedenom 

roku stečajni sud će otvoriti stečajni postupak i voditi ga u skladu sa odredbama Zakona o stečaju. 

 

 

O b r a z l o ž e n j e 

 

 

Rješenjem ovog suda broj 43 0 St 268117 25 St od 18. 03. 2026. godine, pokrenut je prethodni 

postupak radi utvrđivanja uvjeta za otvaranje stečajnog postupka nad stečajnim dužnikom 

TIMBER d.o.o. za usuge i građevinarstvo Matuzići, Doboj Jug, ul. Bosanska broj 8, a za 

privremenog stečajnog upravnika imenovan je Kulačić Senaudin iz Zenice, sa liste stečajnih 

upravnika. 

 

Privremeni stečajni upravnik je dostavio pismeni Izvještaj o radu privremenog stečajnog 

upravnika dana 23.04.2026.godine, a radi utvrđivanja stečajnih razloga iz člana 6. Zakona o 

stečaju („Službene novine Federacije Bosne i Hercegovine“, broj: 53/21) sud je zakazao ročište 

za utvrđivanje uvjeta za otvaranje stečajnog postupka. 

 

Iz Izvještaja privremenog stečajnog upravnika, kao i navoda privremenog stečajnog upravnika 

na ročištu, proističe da Društvo je krajem 2016. godine prestalo sa radom, kada su odjavljeni 

posljednji radnici, te je tadašnji Direktor i vlasnik sa porodicom preselio u SR Njemačku. U toku 

2020. godine Direktor i vlasnik Edin Šaranović je umro, te je nakon provedene ostavinske 

rasprave društvo naslijedila sadašnja vlasnica Remzija Šaranović. Poslovni izvještaj za 2018. 

godinu je potpisao certificirani računovođa Hamzalija Dolamić. Nakon 2018. godine društvo nije 

sačinjavalo godišnje Izvještaje. S obzirom na zatečeno stanje, privremeni stečajni upravnik je 

naložio organu ovlaštenom za zastupanje stečajnog dužnika hitnu uspostavu ažurne evidencije 



za posljednji poslovni period. Shodno postignutom dogovoru, stečajni dužnik je tokom trajanja 

prethodnog postupka angažovao certificiranog knjigovođu radi izrade poslovnog izvještaja za 

proteklu godinu 2025. godinu. Na osnovu uvida u dostupnu finansijsku dokumentaciju stečajnog 

dužnika, a naročito godišnji finansijski izvještaj za 2018. godinu, utvrdio je da je društvo već 

tada iskazalo akumulirani (nepokriveni) gubitak u iznosu od 23.318,00 KM. Ukupno ostvareni 

prihodi za period 01.01.2018. do 31.12.2018. godine iznose 0,00 KM. Uvidom u Bilans stanja sa 

31.12.2025. godine i Bilans uspjeha za period 01.01.2025. godine do 31.12.2025. godine utvrdio 

je da je dužnik iskazao akumulirani neto gubitak u iznosu od 97.035 KM, a što je jasan indikator 

trajne nesposobnosti društva da redovno posluje.Dužnik prema Bilansu stanja posjeduje imovinu, 

i to, Postrojenje i oprema - evidentiran iznos od 9.535, Zalihe i sredstva namijenjena prodaji - 

Roba evidentiran iznos od 20.443, Gotovina - evidentiran iznos od 2.863, Druga kratkoročna 

potraživanja - evidentiran iznos od 5.500, Građevinski objekti - evidentiran iznos od 1.474, a u 

naravi se radi o nadstrešnici, što je utvrdio iz izjave zastupnice po zakonu stečajnog dužnika kao 

i izjave knjigovođe. Tokom prethodnog stečajnog postupka niko od ovlaštenih lica društva mu 

nije pokazao imovinu stečajnog dužnika, niti je na terenu uspio pronaći bilo kakve pokretne ili 

nepokretne stvari.  Radi provjere tačnosti podataka iz bilansa, izvršio je provjere u javnim i 

službenim evidencijama, te je Uvidom u Uvjerenje Općinskog suda u Tešnju Zemljišno-knjižni 

ured broj: 039-0-RZ-26-000 473, od 27.03.2026. godine utvrdio da društvo nema evidentirano u 

zemljišnoj knjizi vlasništvo ili suvlasništvo nekretnina. Uvidom u Uvjerenje Službe za 

urbanizam, katastar geodetske poslove Općine Doboj Jug, broj: 06-26-145/26-2, od 30.03.2026. 

godine utvrdio da stečajni dužnik nije upisan kao nosilac prava u katastarskom operatu. Uvidom 

u Potvrda MUP ZDK, Sektor za administraciju, Odsjek za administraciju Doboj Jug, broj: 08-

01-02/12-03.7-442/26, od 30.03.2026. godine, društvo posjeduje motorno vozilo: radna mašina 

marke VENIERI, tip VF653B, broj šasije 8118, broj motora LD22152U647803F, godina 

proizvodnje 1997, registarska oznaka K34-M-183. Obzirom da je tokom trajanja prethodnog 

postupka tražio izjašnjenje direktorice stečajnog dužnika o sudbini radne mašine koja je 

evidentirana u Odsjeku za administraciju Doboj Jug dobio je izjavu direktorice stečajnog dužnika 

iz koje nije jasno vidljiva sudbina predmetne mašine, zbog čega je predložio da se izvrši 

saslušanje direktorice stečajnog dužnika te tako razjasne nedoumice oko sudbine ove mašine. 

Uvidom u Potvrdu Registra vrijednosnih papira u Federaciji Bosne i Hercegovine, broj: 02-2-

2017/26 od 27.03.2026. godine stečajni dužnik nije registriran kao vlasnik vrijednosnih papira. 

Stečajni dužnik, na dan pokretanja prethodnog stečajnog postupka ima neizmirenih, dospjelih i 

potraživanih obaveza za plaćanja prema povjeriocima u iznosu od 47.268,89 KM, sa tendencijom 

rasta. Pored ovih obaveza zbog kojih je račun dužnika blokiran, uvidom u Bilans stanja na dan 

31.12.2018. na kontu obaveze iz poslovanja ( primljeni avansi, depoziti kaucije, dobavljači u 

zemlji, dobavljači u inostranstvu ) evidentiran je iznos od 43.226 KM, a na kontu Obaveze po 

osnovu plaća, naknada i ostalih primanja zaposlenih evidentiran je iznos od 10.842 KM. Nije 

mogao utvrditi o kakvim dugovanjima se radi, jer nije imao uvid u analitičke kartice ovih konta. 

U dijelu izvještaja u kojem je utvrđivao razloge i uslove za otvaranje stečajnog postupka, izvršio 

je uvid u Izvještaj o računima poslovnog subjekta  PS P3, izdatog od strane Jedinstvenog registra 

računa u BiH Centralne banke BiH na dan 27.03.2026. godine, dužnik ima otvoren transakcijski 

račun kod ASA banka dd - glavni i devizni račun. Uvidom u Potvrdu o blokadama ASA banka 

d.d. na dan 30.03.2026. godine, utvrdio je da je račun blokiran od strane 4 povjerioca, i to po 

osnovu naloga Porezne uprave FBiH, Kantonalni porezni ured Zenica, Općine Doboj Jug, 

Zeničko-dobojskog kantona i Uprave za indirektno oporezivanje. Dakle 4 naloga za blokadu. 

Ukupan iznos glavnog duga po ovim blokadama je 24.791,18 KM. Glavni račun dužnika blokiran 

je dana 01.12.2022. godine, te imajući u vidu odredbe člana 6. stav (3) Zakona o stečaju, jasno 

proizilazi da postoje razlozi za otvaranje stečajnog postupka, jer je račun blokiran 60 dana 

neprekidno.  Organ ovlašten za zastupanje stečajnog dužnika je podnio prijedlog za pokretanje 

stečajnog postupka dana 26.11.2025. godine, a uzimajući u obzir da je glavni račun dužnika 

blokiran 01.12.2022. godine, prijedlog za pokretanje stečajnog postupka podnesen je nakon 

isteka roka od 60 dana od dana nastupanja platežne nesposobnosti.Na osnovu uvida u finansijsko 

stanje, dostupnu dokumentaciju i stanje imovine, utvrđeno je da društvo nema nikakvu imovinu 

kojom bi moglo nastaviti poslovanje ili izmiriti obaveze, Društvo nema poslovne prostorije, 



stalna sredstva, kapital ni uposlene radnike koji bi nastavili poslovanje, ne postoje izvori 

finansiranja niti plan za restrukturiranje, tržišna pozicija i aktivnost društva su ugašene, a 

poslovanje je obustavljeno. Na osnovu prethodno navedenog, kao privremeni stečajni upravnik, 

smatra da nema uslova za nastavak poslovanja dužnika u cjelini ili djelimično u toku prethodnog 

postupka. Privremeni stečajni upravnik je dao mišljenje da kod dužnika postoje razlozi za 

otvaranje stečajnog postupka iz člana 6. Zakona o stečaju – platežna nesposobnost dužnika, jer 

su računi blokirani 60 dana neprekidno, odnosno jer dužnik 60 dana neprekidno ne izmiruje svoje 

dospjele novčane obaveze, da dužnik, odnosno organ ovlašten za zastupanje dužnika nije podnio 

prijedlog za otvaranje stečajnog postupka u roku od 60 dana od dana nastupanja platežne 

nesposobnosti, dužnik ne posjeduje imovinu koja može pokriti troškove stečajnog postupka, da 

dužnik nema imovine koju bi obezbjeđivao i o kojoj bi se starao privremeni stečajni upravnik, da 

se poslovanje dužnika ne može nastaviti u cjelini, niti djelimično u toku prethodnog postupka. 

Smatra da su ispunjeni uslovi za otvaranje stečajnog postupka, da ne postoji stečajna masa iz koje 

bi se namirivali troškovi stečajnog postupka, zbog čega je privremeni stečajni upravnik predlaže 

da sud pozove povjerioce i zainteresirana lica da u roku od 30 dana od dana objavljivanja poziva 

predlože otvaranje stečajnog postupka i uplate predujam za obezbjeđenje troškova stečajnog 

postupka u iznosu od 5.000,00 KM, na koji način bi se stekli uslovi za otvaranje stečajnog 

postupka. Ukoliko povjerioci i zainteresovana lica u navedenom roku ne predlože otvaranje 

stečajnog postupka i ne uplate predujam, predlaže da Sud otvori stečajni postupak i odmah 

zaključi postupak, te po pravomoćnosti rješenja o zaključenju stečajnog postupka naloži brisanje 

društva iz sudskog registra. 

 

U svom iskazu zastupnica po zakonu stečajnog dužnika Šaranović Remzija je izjavila da je udio 

u društvu nasljedila iza umrlog supruga, da joj nije poznato ništa u vezi poslovanjem , imovinom 

i obavezama društva jer je to vodio suprug, a u Njemačku su odselili 2018.godine te je suprug 

jedno vrijeme iz Njemačke vodio poslovanje .Društvo se bavilo preradom drveta , na zemljište 

koje se koristilo kao sjedište postojala je nadstrešnica, oprema i cjepači , nije joj poznata sudbina 

radne mašine koja se vodi kao vlasništvo stečajnog dužnika. Na zemljištu koji se koristio na 

temelju zakupa bili su rashodovani dijelovi motornih vozila i mašina, a pošto prostor gdje je bila 

nadstrešnica nije bio ograđen vjerovatno je dio imovine i otuđen , a isto nisu prijavljivali, a kako 

je dio zemljišta eksproprisan radi izgradnje autoputa najvjerovatnije je tom prilikom došlo do 

otuđenja, o čemu su obaviješteni od knjigovođe. 

 

Kako stečajni dužnik ima obaveze, a nema imovine, pa ni za troškove stečajnog postupka, to je 

sud primjenom odredbe člana 102. stav 7. i 8 . Zakona o stečaju („Službene novine F BiH“, broj 

53/21) pozvao povjerioce i zainteresovana lica da uplate predujam za obezbjeđenje troškova 

stečajnog postupka. Visina troškova srazmjerno je određena troškovima stečajnog postupka koji 

su od strane privremenog stečajnog upravnika procijenjeni na iznos od 5.000,00 KM. 

 

Slijedom navedenog odlučeno je kao u izreci ovog rješenja primjenom odredbe člana 196. stav 

3. Zakona o stečaju, a ovim rješenjem povjerioci i zainteresovana lica su upozorena na posljedice 

propuštanja postupanja po pozivu ovog suda. 

 

 

POUKA O PRAVNOM LIJEKU:                                                     Stečajni sudija 

Protiv ovog rješenja nije                                                                  Amela Sinanović, s.r. 

dozvoljena žalba.  

 

 

 

 

 

 

 



 

 

 

 

  


